MAPIM portal penting perhebat aktivit pemasaran buku

KOTA KINABALU MajllS Penerbitan Ilmiah
Malaysia (MAPIM) merupakan satu portal dan
penting dalam memperhebatkan aktiviti pe-
masaran buku-buku ilmiah negara , kata Naib
Canselor Universiti Malaysia Sabah (UMS), Prof.
Dr. Mohd Harun Abdullah .

“Bengkel Merealisasikan Hala Tuju Pe-
masaran MAPIM 2012, yang akan berlangsung
bermula pada 3 hingga 6 Julai ini, amat penting
dalam susur galur pembangunan dan pemasaran
dalam penerbitan bahan berbentuk ilmiah,”
katanya. ;

Bengkel ini juga katanya, akan menjadi kom-
ponen penting dalam melonjakkan aktiviti pe-
masaran buku-buku ilmiah ke tahap yang lebih
tinggi dan membanggakan.

Harun berkata, MAPIM yang bernaung di
bawah Kementerian Pengajian Tinggi ini di lihat
sebagai suatu majlis yang mampu memimpin ke-
semua penerbit ilmiah Malaysia umumnya dalam
satu barisan yang mantap.

“Saya dimaklumkan MAPIM adalah majlis
yang menyatukan 27 ahlinya di bawah satu

payung dan Kesatuan ini juga dibentuk dalam
usaha untuk melaksana, mengemudi dan mengem-
bangkan aktiviti penerbitan dan pemasaran buku
ilmiah di Malaysia,” tambahnya lagi.

Sehubungan itu,beliau berkata MAPIM Kini
dilihat sebagai satu badan gabungan unik dan
menjadi pelengkap pusingan industri buku.

“Tidak banyak penerbit-penerbit di Malaysia
yang mengusahakan penerbitan ilmiah tetapi den-
gan adanya MAPIM khazanah ilmuan Negara
akan terus berkembang dari zaman ke zaman.

“Dengan keperluan ini, saya merasakan usaha
MAPIM yang telah lama dimulakan untuk mema-
jukan penerbitan ilmiah perlu diteruskan dan su-
dah tiba masanya MAPIM lebih agresif dalam
meningkatkan strategi pemasaran melalui kaedah
pemasaran yang berkesan dan berimpak tinggi.

“Pemasaran bersifat global juga banyak mem-
bantu ahli-ahli MAPIM berjaya menembus
pasaran global di mana buku ilmiah karya ilmuan
dan sarjana Malaysia kini menjadi bahan rujukan
dan bacaan masyarakat seluruh dunia,” tambah
Harun. -OLI CHONG




